
Sud

Pas Sud ai siirii papimarand#

1 Karihasthandird, ro Sud Sisas Kraisindi
ratipuriya-rthandeimbi, Semsindi akid-anahi.
Ape God ai siheimbo mborai yahundirihi
ngusifo pamareandiir-anei asu Sisas Krais
ai hifandimarandiira se pyginindi animboei
stheimbo pas nda siirii paparihandi. 2 Nga
Ape God ai siheimbo hipoambofe hohoanimo,
ngusiifo afurife kife hohoanimo asu ygustifo pefe
hohoanimo afindi mbisagadiir-amboane.

Tikai hoafi yamundu-rundeimb+ nindou

3 Wandafi mami, horombo God ai sapo
sthefimbo munguambo aboedambo-mareamuni
ranahambo siheimbo pasambe hoafindahandiiri
saheheamboyahisi. Nga awi hapondani ana
stheimbo pas nda suri papirihandihi sihiri

anihondimbofe hohoanimo masahumindefi ra
tikaruhou yamundu-rundeimbi ai tiikiimefunda

wambo ngusifoambe botimareandira
se ranahambo  gifembohiinda pginindi-
hamindihandiri samboanahi. God ai

mamimbo yangiriyu ahandi nendi ranaheimbo
anthondiimbofe hohoanimo masagadiiri. 4 Nga
nindou Godimbo hohoanimo-koateyomo-
rundeimbi ai sihefi mbusimo dibo hasiyafu
tikiyafu sifomomboanemo. Rananemo asu ai
Godindi-mayo moani hipoambofe hohoanimo
ra hihiru ngorit sitinguru hoafiyomo arundi

ahamundi moaruwai hamindi hohoanimo ra
gabudife-mbohiinda. Rananemo ai sihefi Bogori

Adiikari Sisas Krais ranahambo yiboaruko-

ruwurihi daboadi hihirimariwuri. Horombo
hondi Baibor yahoya, ‘Nindou ranai stingunambo

astiibust ndowandimboemo,” meho.

> Awi se ndani hoafi ndanahambo ndorihi
fifirihi-mboaneisi, 1nga awi ro siheimbo

namihi hoafindahandiri samboanahi. Adukart
ai Israerimbo aboedambo-mareandiri Isip

hifambeahindi, nga ai siingunambo nindou

ahandé hohoanimo_  anihondiimbofe-koate-
mayeia asu ai aheimbo moaruwaimbo-

mareandiri. ¢ Horombo stinambeahindi nendi ai
God ratipuri ahamumbo masagapuri ra moei

yahomo hou hifandikoate hiningimarundi.
Nga ai moani ngoafi hiningi-marundamboyu,
asu God ai ahamumbo sen nginindinambo

hiputiipu-rapurimiindi mbura nimbi
nimarowambe ragu papi-hoafiyupurimbo-
hiinda hiningi-mareapuri. Asu God ai

ahamumbo tigirifo saimbohiinda ai Godindi
yibobofembo si ranahambo hifandundihi

amar+mo. 7 Yahurai-ane horombo nindou
Sodom asu Gomorahindi asu ngoafi akimi

rani fikimi adaburo ranihiindambo nindou
amboani siinambeahindé nendi ramefundi
nou yarihi hohoanimomayei-ane. Raniyu

asu God ai aheimbo hai koadiirimbo hori-
randeimbi ranambe hiningi-mareandiira

asubusi afindi masahimiindi. Nga aheimbo
yandihu hondihundiri mbundihumbo animbo
asu sihiri amboani yahurai refepoani, nga
ranahambo ndondihu tirtiiboadi-humboane.



Sud 8 iii Sud 11

8 Mami rani-siingumboane nindou ranai-
amboani nine-moatiikuni  yafogoadinambo
nahurai tiiklifeyoani ranahambo stingurihindiih+

moaruwai hamindi nindou tikimehindi.
Rananei ai Godindi pginindi ranahambo

daboadi  hihirihindiihi  himboamupuimbo-

randeimbi siinambeahindi nendi ranahamumbo
tirifoefe hoafiyahiipuri arihiindi. 9 Horombo

sinambeahindi nendi-yomondi bogori, ahandi
nduri Maiker, ai moai ramarihindi nou
rareandi. Nga ai Satan-dibo Mosesindi fi

ra didi manderiumindi safani hena simbori
hoaf+yafanduhu ali moai Satanimbo tirifoariri

papi-hoafiriri. Nga ai yare hoafiyuhi
yahuya, ‘Adukari ai-animbo sthambo moaruwai
watikoafi-mbiyunin-amboane!’ mehundo.

10 Nga nindou ranana nimindi ra fifirifekoate
wamboanei ranahambo ai tirifoarihi hoafiyei

arihtndi. Asu ai ninthondié nahurai
hohoanimo fifirife-koate-anei nini-moatiikuniyo

hohoanimoambe tiikefeyo ra stingurihi arihiinds.

Ranane asu ahei rani hohoanimo ranai
aheimbo  moaruwaimbpo-reandiiri  arandi.
11 Hipoanimboebou-anei, nga aiana asiibusit

afindi ndahtimiindimboyei! Aiana sapo horombo
Ken hohoanimomayu hohoanimo-ane siingurihi
arihtiindi. Aiana horombo Baram tikare-haya
rameﬁyu nou ai kaki semindimbo-hiindambo
yangiri ratlipuriyei arthtind+. Kora ramefiyu nou
ai Godimbo siingufekoate-mayei-amboani asu

ai aheimbo moaruwaimbo-reandiirimboani.”
12 Se mami fandihi nimarimbo nindou
ngorimbo  aboedi hohoanimo-yondorambo

sesesi-yeihi nimarian-anemo asu nindou ranai

se-babidi nimarimondihi ahamundihoari
sowasiumondihi nindou bidifirambo saikoate-
memo. Ahamundi hohoanimo ra sihei fandihi
arihiindi ra moaruwaimboru arundi asu
ai didibudimbi moatikuni nahurai-anemo.
Rananemo asu ahamundi fimbo yaggir-

anemo aiana hohoanimoyomo hoafngomo
arundi. Aiana sapo mburingai werinambo
kikamindi pireandani hoe-koate moani goagu
aho yahurai hamindi nend-anemo. Aiana
sapo nimi hisi simboani hisi-koate aningo
nahurai-anemo. Asu 1ygoambo nimi sapo

nindou ai ahasthari kibodirihinda emindu
pefoai haya vyapari aningo nahurai-anemo.

13 Ahamundi amoaningiimbi ratiipuri ra sapo
hohoambu afindi howohii wutipuiari semindi
ho momoehoani koararihendi yahurai-anemo.
Horombo God ai sapo mupui hoahoaygo-

randeimbimbo nimbi nimarowambe ranihi
koadirimbo nimandifi ndandi yahuhaya

hiningimareandi yahurai-anemo.

Nindou ranai tinirifo moaruwai
ndowandiimboemo

* 1:11:  Ken ai ahandi akidambo nginindiyuhi hifikoamariri
(Stat  4). Baram ai kaki semindimbohiinda Israerimbo
moaruwaimbofe hoafi hoafimayu, nga God ai moai ahand# hoaf#
himboriyu. (Namba 22-24, fo 23:4-5). Kora ai Mosesimbo daboadi
hihirimariri ranimboane asu God ai ahambo hifikoamariri.
(Namba 16).

14 Enok ai Adam niingu-ambeahindi 7

amoaombofi tiikifi maniingu. Ai nindou
ranahamumbo horombo hondiu hoafiyuhu
yahuya, “Hoeirihi! Adukari ai ahandi

sinambeahindi nendi afindi tausen ergoro rani-
babidimbo kudimbui munguambo yibobofe-
mbohiindambo. 15 God ai nindou murguambo
‘se hitiyei,” mbusu haya ahambo fifirifekoate-
ayei ranaheimbo tinirifo dagadirimbui. Sapo ai

Godimbo hohoanimokoate moaruwai hamindi
moatitkuni ratlipurt stingurihlindiihi asu  ai

Godimbo moaruwai hamindi hoafi hoafiyei
marihiindi ranimboane ranaheimbo tiyirifo
dagadiirimbui,” mehu. 16 Nindou ranai
ana nininimbo ra ai yiboaruko hoafiyomo
wakirundihi nindou ngorindi-wami papife

hoafi afindeimb-anemo. Aiana_ahamundi
moaruwai hohoanimo mengoro rani-yangir-ane

siinguru homo arundi. Aiana ahamundi fimbo
boriyomo arundi asu nindou bidifiramboya,
ai yihoefi hohoanimo rani-stingumbiri-hinda
yahomomboanemo aheimbo hoafi nafirundiiri
arundi.

Se  hibadihiimbo sihei  anthondiimbofe
hohoanimo ra kikihindiihtimiindi

17 Se wandi ngustfohiind-anei, se sapo nine

hoafi siheimbo sihefi Adikari Sisas Kraisindi
hoafi sowandiimo homo-rundeimb# ai horombo
hoafimemondiri ranahambo hohoanimondei.
18 Ai stiheimbo vyaru hoafiyomondiihiya,

“Bidifiranambo si tiikiifeyo-ambe ana, tirifoaru
hoafiyomo-rundeimbi tiikindafumboemo asu
al ahamundi Godimbo fifirife-koate hohoani

stingundu ndumboemo,” mehomondiiri.
19 Nindou ranai hifinindi hohoanimo siinguru
asu yikiiribiiru-rundeimb-anemo. Yifiafi Aboed#
ranai moai ahamundi ngusiifoambe nimaropuri,
1ga wani. 20 Nga wandafi mami, sihei
anihondimbofe hohoanimo ra Godindi yangir-
ane asu se nginindi anthondimbo-fembohiinda
simbori farihefirindei. Sapo Yifiafi Aboedindi-
mayo nginindi raninambo-animbo Godimbo
didibafindei ndihindi. 21 Godind# ngusiifo pefe
hohoanimo ranambe nimboei ngei. Se sihefi
Adukari Sisas Krais ranai ahandi hipoambo
hohoanimo ranambo yangiri koadirimbo-
koadiirimbo ningombo ra ndemunimbui

mbisei hehi himbondeihi nimboei. 22 Nindou
didiyei ai ndofe  anihondimbofe-koate

moani mbusiimondiihi nimboei wakarihindi
ranaheimbo hipoambo-ndihindiri. 23 Bidifirt

nindou aiana hai ngoafina ho nafini aniboadei,
nga se nimai aheimbo ranambeahindi kiindahi
hindihimiindi-hiindiiri aboediihi pindihindiri.
Nindou bidifiri ahei ngusiifoambe botifembo

moaruwai hohoanimo_aheimbo hifandirandiiri
arandi. Nga se aheimbo moani yihimbondeihi

hipoambo-ndihindiri. Hibadihiindi, nga ahei

moaruwai hohoanimo raninambo se moaruwai
tikiindahimboyei.

Godimbo hihifi hoafi
24 Sthiré God mami yangiri ahambo aboed-
ani mbisefimboane. Ai-animbo siheimbo

kikihindamiindii. niinguani asu se 1ygiri
anihondimbofe hohoanimo hiningindihindi.
Ai-animbo siheimbo ndemindindiri gafu

didiboadonde  ahandi  himboamupuimbo-
randeimbi himboahii ranambe hiiti-koate hihifi-
hihifi kapeihi hiningi-ndearimbui. 25 God
ai sihefimbo aboedambo-reamuni-randeimb-
ani. Sihefi Sisas Kraisindi stnguyu Godimbo
hoafiyeihi seiya, “God ai adiikari ndiireimb-ani,
adikart bogor-ani, nginindi adiikareimb-ani asu
munguambo moatiikuni hifandandeimb-ani,”
mbiseiamboane. Munguambo si horombo maho
ai yahurai maniingu-ane asu hapondanambe
asu sltngunambo amboani ai moani yahurai

koadiriimbo-koadiiriimbo niingumbui. Anihond-
ane.

